
Pou Piblikasyon Imedya: 08/11/2019 GOUVENE ANDREW M. CUOMO

GOUVENE CUOMO ANONSE LAPOLIS ETA BAY PLIS PASE 1,000
KONTRAVANSYON ONIVO TOUT ETA PANDAN OPERASYON KASK SEKIRITE A

Inisyativ Kolektif ant NYSP, Depatman Transpo0 a ak Otorite Thruway a te
Konsantre sou Pwoteksyon Travaye Otowout yo ak Travayé ljans yo

Jodi a, Gouvéné Andrew M. Cuomo te anonse ke Lapolis Eta New York (New York
State Police, NYSP) te bay 1,048 kontravansyon ototal onivo tout eta a pandan yon
detachman kontwol sikilasyon espesyal ki te sible otomobilis k ap kondi nan fason
danjre nan zon travay yo. "Operasyon Kask Sekirite" a (Operation Hardhat) se yon
inisyativ kolektif k ap fét ant Lapolis Eta, Depatman Transpo (Department of
Transportation, DOT) Eta New York la ak Otorite Thruway Eta New York la (New York
State Thruway Authority), pou yo pran mezi reprezay kont vyolasyon nan zon travay yo
epi mete aksan sou enpotans pou chofe yo pran prekosyon Ié yo rankontre ak
operasyon konstriksyon, antretyen ak ijans yo sou otowout yo.

"Premye sekouris nou yo ak travaye sou otowout nou yo soti chak jou pou yon sél
rezon - pou yo asire nou menm rés popilasyon an nou ka ale kote nou bezwen ale yo
an tout sekirite", Gouvéné Cuomo te deklare. "Tanpri itilize bon sans epi mete telefon
entelijan yo yon kote, ralanti epi chanje liy sikilasyon pou w pwoteje moun k ap travay
sou wout nou yo. Yo pral responsabilize chofé k ap kondi nan fason iresponsab k ap
mete 10t moun yo an danje yo."

Pandan "Oprasyon Kask Sekirite a", Manm Patwouy Eta New York la yo ap abiye
tankou travayé sou otowout yo pandan y ap poste yo nan zon travay aktif yo, pou yo
sible otomobilis ki pa te swiv limit vités ak ot restriksyon zon travay yo, k ap mete
sekirite travaye sou otowout yo ak 10t vwayaje yo an danje.

Lapolis Eta a te mennen 28 detachman separe nan zon travay DOT ap opere yo, ak
kat detachman anplis olon Thruway Eta New York la, kbmanse an out epi yo te
kontinye jiska kbomansman mwa novanm lan. Yo te bay 1,048 kontravansyon ototal, ki
gen ladan 493 pou ekse vites, 92 pou itilizasyon telefon selile, ak 72 vyolasyon Lwa
Bay Pase (Move Over law) New York la. Men kijan yo repati:

1,048 Kontravansyon yo bay ototal

493 pou Ekse Vités

94 pou Senti Sekirite

92 pou Telefon Selilé

72 pou Lwa Bay Pase a

2 pou Dispozitif pou Retni Timoun
2 pou Dezobeyisans Lwa Flagger



e 8 pou Dezobeyisans Aparey Kontwol Sikilasyon
e 2 pou Kondi Pandan yo Sou (DWI)
e 283 Lot Vyolasyon

Y ap pwograme plis detachman aplikasyon nan kad inisyativ "Operasyon Kask
Sekirite" a anko le yo reprann sezon konstriksyon an prentan pwochen.

Komise Lapolis Eta a, Keith M. Corlett te deklare, "Dénye objektif nou se pou n
asire otomobilis yo konprann ke yo dwe toujou mete sekirite kom priyorite lé yo deye
volan. Ekseé vites oswa kondi distré kreye danje initil pou tout moun ki sou wout la. Nou
ankouraje tout otomobilis yo pou yo ralanti, chanje liy sikilasyon, epi itilize anpil
prekosyon Ié yo rankontre operasyon travay woutye yo ak operasyon ijans yo sou
otowout yo".

Komisé Depatman Transpo Eta a, Marie Therese Dominguez te deklare, "Sekirite
otowout yo se yon responsablite ki pataje ant travaye nou yo ak popilasyon k ap
vwayaje a. Anplwaye antretyen Depatman Transpo yo deyo a chak jou pou yo rann
sevis ki enpotan pou popilasyon k ap vwayaje a, epi an retou nou atann popilasyon an
pral swiv reg wout yo pou pwoteje travaye nou yo. Operasyon Kask Sekirite a te ede
voye yon mesaj bay popilasyon k ap vwayaje a ke si yo pa respekte responsablite
pataje sa a y ap sibi konsekans yo. Nan travay ansanm ak patné nou yo nan Lapolis
Eta New York la, nou te jwenn anpil bon rezilta inisyal, men sa se jis kbmansman
kanpay nou an. Chache nou anko & nej la fonn prentan pwochen".

Direkté Egzekitif Otorite Thruway Eta New York la, Matthew J. Driscoll, te deklare,
"L ap sélman pran yon ti moman nan tan w pou rete vijilan epi ralanti le w ap kondi nan
yon zon travay. Travayé antretyen yo ak sekouris ijans yo riske lavi yo chak jou pou yo
rann wout yo pi sekirité epi yo selman vle rantre lakay yo san danje lé peryod travay yo
fini. Mwen felisite Lapolis Eta a pou travay di ak devouman yo montre pandan
Operasyon Kask Sekirite a ak paske yo pwoteje travayé nou yo ak otomobilis yo chak
jou™.

Ekip konstriksyon ak antretyen onivo tout eta a ap travay akote veyikil k ap pase byen
rapid chak jou, byenke yo konnen lavi yo depann de vijilans, pasyans ak pridans chofe
yo. Li vr.éeman enpotan anpil pou otomobilis yo elimine distraksyon, prete atansyon lé 'y
ap kondi, epi sou otowout ki gen plizye liy sikilasyon yo, chanje al nan yon ot liy
sikilasyon pou kite espas pou travayé sou otowout yo.

Lwa Bay Pase New York la egzije chofe yo ralanti avek pridans, epi chanje liy
sikilasyon san danje lé y ap pwoche veyikil lapolis, kamyon ponpye, anbilans, kamyon
remokaj, ak veyikil konstriksyon oswa antretyen yo ki kanpe sou bo wout yo.

Depatman Transpo a te pibliye yon nouvo Anons Séevis Piblik (Public Service
Announcement, PSA) kote yo mete aksan sou enpotans ki genyen pou moun chanje
liy sikilasyon nan zon travay konstriksyon yo toupatou nan eta a.

Pandan ete a, Otorite Thruway a te pibliye yon nouvo PSA ki mete an vedet, Sally
Deming, vev Ron Deming lan. Deming te mouri nan Little Falls yon fason trajik pandan
li t ap travay sou otowout Eta New York la nan mwa Oktob 2016. PSA a mete an vedet
tou anplwaye Antretyen Otorite Thruway a yo ki te enplike nan ensidan ki te rive nan



https://www.youtube.com/watch?v=4cVihC2AC8Q&feature=youtu.be
https://www.youtube.com/watch?v=4cVihC2AC8Q&feature=youtu.be
https://www.youtube.com/watch?v=S-wF3-Mmk_o&feature=youtu.be
https://www.youtube.com/watch?v=S-wF3-Mmk_o&feature=youtu.be

zon travay yo ane 2019 la. Yon sibvansyon Komite Sekirite Woutyé Gouvéné
(Governor's Traffic Safety Committee) Eta New York la ak Asosyasyon Animaté Eta
New York la (New York State Broadcasters Association) la te finanse PSA a epi yo te
difize | anpil santen fwa nan estasyon televizyon toupatou atrave eta a ak sou rezo
SOSYO0 YoO.

N ap raple otomobilis yo ke kontravansyon yo double pou eksé vités nan yon zon
travay epi dapré Lwa sou Sekirite Zon Travay 2005 lan (Work Zone Safety Act),
kondanasyon pou de (2) vyolasyon limit vités nan yon zon travay oswa plis kapab
lakoz yo sispann lisans yon moun. W ap jwenn ti konsey sou sekirite zon travay yo
disponib |a.

Pou enfomasyon sou kondisyon wout yo an tan reyel, otomobilis yo dwe rele 511,
vizite www.511NY.org oswa telechaje aplikasyon 511NY lan gratis.

ANILE ENSKRIPSYON OU

